KORPO KAJ SANGO DE KRISTO

(Mons. Giovanni Balconi,  12/6/2004)

Sankta eremito konstruis sian kabanon ne proksime de fonto pensante:

"Tiamaniere mi suferos".

Reale la suno estis varma,


la sablo arda,


la akvokruĉo peza.

La tempo pasas ankaŭ por la anakoretoj;

kaj nia sanktulo komencis senti la pezon de la iro al la fonto.

Li tentata estis:

"mi konstruos mian kabanon pli proksime; tiamaniere mi ne perdos tempon

kaj mi preĝos pli longe"

Tamen, dum li iris realigi sian deziron, li aŭdis voĉon nombrantan: unu, du, tri …

Li komprenis ke ĉi tiu estis la voĉo de anĝelo.

"Kion li volas diri al mi?"

demandis sin la sanktulo.

La anĝelo respondis:

"Memoru ke neniu el viaj paŝoj restos sen rekompenco"

La eŭkaristio estis miraĵo,

miraĵo kiu eksplodas

en krion de ĝojo:

mistero de la kredo!

La  epizodo, kiun evangelisto Luko rakontas, estas aŭreolita je tiaj miroj.

1) La tago ne finiĝas.

"Ekvesperiĝinte", skribas la evangelisto.

Kaj Jesuo haltigas la gentojn;

en la tenebroj li briligas la lumon,

tiamaniere ke ĉiuj tie restadu.

La dia tago,

la tago de la elaĉeto

estas nur komencita;

ĝi estos tago senfina,

tago sen sunsubiro.

La tempo travivata kune kun Jesuo gajnas alian saporon,

estas tempo de senfina amo.

Redemisti me Domine.

Vi min elaĉetis, Sinjoro;

kaj la ĉielaj sanktuloj transformas ĉi tian persvadon en kanton,


en laŭdon,


en preĝon,

kiuj plilongiĝas ĝis la tuta eterneco.

La apostola komuneco kristana

miregis pro la ĉeesto de Jesuo

en lia korpo

kaj en lia sango,

kiu donis kuraĝon


kaj forton

por alfronti persekutojn ĝis martiriĝo.

Dum la meso ni devus senti ĉi tiun spiritan ektremon.

Si semel introisses in interiora Jesu,
diras la Imitado de Kristo,

et modicum de ardente amore eius sapuisses … "

Se kelkfoje, se almenaŭ unufoje, vi enirus en la internecon kune kun Jesuo;

se ankaŭ nur ne multetempe vi sentus la ardan amon de Jesuo!…

Kiom da Mesoj ni celebras,


ni partoprenas;

kiom da Mesoj ni celebris


kaj ni partoprenis!!!

Ĉu ni povas diri ke kreskis nia interneco

kaj fariĝis pli forta nia spiriteco?

aŭ ĉu ni estas ankoraŭ kristanoj senfajraj

kaj mediokraj?

2) Jesuo nutras


satigas,

fariĝas pano,


manĝaĵo.

Ili manĝis,

ĉiuj satiĝis.

Eble la Eŭkaristio restadas por ni ankoraŭ guto de roso sur folio;

ĝi ne estas arbo,

ĝi ne estas radiko.

Al la gepatroj kiuj ŝin reproĉis:

"ĉu vi devas ĉiutage iri al la preĝejo?",

Enrica Plebani

respondis:

"Vi ne konas tion kion vi perdas,


kaj pri kio vi rezignas.

En novembro mil-naŭcent-du,

pastro Guglielmo Doyle sentis grandan impulson leviĝi ĉiunokte por la "horo sankta";

kaj de tiu momento li neniam perdis tian rendevuon.

La sanktuloj konkeritaj estis per Jesuo.

Li al ni oferas sin mem,

cele ke ni oferu kune kun li.

Malgraŭ ĉio,

mi volas fidela esti al la Sinjoro,

mi volas min meti je lia dispono".

Ĉi tiu estas la decido de unu granda animo,

ĉi tiu estas la plano de Patrino Terezo de Kalkuto.

La ĉieloj kaj la teroj plenaj estas je Via gloro.

La ofero de Habelo,

la suspiro de Abramo,

la fido de Melkicedeko,

la ĝojo de la sanktuloj

kunfandiĝas en la unuan oferon de Jesuo.

La altaron ĉirkaŭiras la keruboj kaj la serafoj,

kaj Vi, Jesuo, donas la panon de la sanktuloj.

3) Jesuo donis la panojn al la disĉiploj kaj la disĉiploj donis la panojn al la homaro.

La Eŭkaristio estas fermento de unueco.

Nos tibi semper hic et ubique.
La homeco estas ununura

ĉiam

kaj ĉie.

Hic et ubique:

ĉi tie kaj ĉie.

Se unu parto de la homaro suferas

ne povas la aliaj partoj restadi indiferentaj.

Ĉiuj ni devas,


devus,

senti la suferon

kaj la ploron


helpon petantajn de la aliaj.

Misiisto travivis grandan parton 

de sia agado en Groenlando ĉe tribo disvastiĝinta tra la glaciejoj.

Li devis ĝin forlasi;

sed antaŭ sia foriro li donis la korporalon sur kiu li celebris la Eŭkaristion.

Sufiĉe multe da tempo tiu tribo restadis sen pastro.

Tamen ĉiun dimanĉon, la ĉefo de la tribo suriris glacian rokon kaj montris al sia gento la korporalon dirante:

memoru ke ĉi tie sterniĝis la korpo de la Sinjoro Jesuo.

Kaj ĉiuj genuiĝis,

adoris la Sinjoron,

petis pardonon pro siaj pekoj,

kaj laŭte demandis kompaton


kaj gracon.

Poste

pli ĝojaj

kaj pli bonaj,

reiris ili al siaj kabanoj


kaj al siaj farendaĵoj.

Kion dirus pri ni tiu tribo?

kion pensus pri nia Meso tiu bona gento?

